
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
       
	 
1. ՀՀ ֆինանսների նախարարություն
	26.08.2024թ.

	
	№ 01/9-2/17889-2024

	Ձեր 13.08.2024թ. N01/16284-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծով նախատեսվում է ՀՀ 2024թ. պետական բյուջեով ՀՀ էկոնոմիկայի նախարարության 1058 ծրագրի «31002 ՀՀ էկոնոմիկայի նախարարության շենքային պայմանների բարելավում» միջոցառման շրջանակներում նախատեսված միջոցներից նվազեցնել 157.7 մլն դրամ և «11002  ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառման շրջանակներում նախատեսված միջոցներից՝ 14.6 մլն դրամ և վերաբաշխման միջոցով 80.9 մլն դրամը հատկացնել 1058 ծրագրի «31001 ՀՀ էկոնոմիկայի նախարարության տեխնիկական հագեցվածության բարելավում» միջոցառմանը՝ համակարգչային ու նկարահանման սարքավորումների, անվտանգության տեսախցիկների, ցանցային վարդակների, անլար կապուղու սարքերի և ցանցային պահարաններ ձեռքբերման նպատակով, իսկ 91.4 մլն դրամը՝ 1058 ծրագրի «11001 Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ» միջոցառմանը՝ Էկոնոմիկայի նախարարության Ա և Բ մասնաշենքերի մասնակի վերանորոգման համար:
	Այդ կապակցությամբ հայտնում ենք, որ նկատի ունենալով, որ մասնակի վերանորոգման աշխատանքները նախատեսվում է կատարել վերակառուցման աշխատանքների փոխարեն, որի համար 2024թ. պետական բյուջեով նախատեսվել էր 500.0 մլն դրամ (կատարողականը 0%), հայտնում ենք, որ առարկություններ չունենք: 
Ինչ վերաբերում է «31001 ՀՀ էկոնոմիկայի նախարարության տեխնիկական հագեցվածության բարելավում» միջոցառմանը հատկացվող 80.9 մլն դրամին, ապա հայտնում ենք, որ պետական մարմնի տեխնիկական հագեցվածության կարիքները հաստատվում են տվյալ տարվա պետական բյուջեով, իսկ հրատապության/անկանխատեսելիության հիմքով պահանջ առաջանալու դեպքում նաև բյուջետային տարվա ընթացքում ՀՀ պետական բյուջեով նախատեսված այլ ծրագրերի/միջոցառումների գծով նախատեսված բյուջետային հատկացումներից վերաբաշխման կամ ՀՀ կառավարության պահուստային ֆոնդի միջոցներից հատկացման միջոցով: Մինչդեռ Նախագծի հիմնավորման շրջանակներում բացահայտված չէ բյուջետային գործընթացից դուրս՝ առանց հրատապությունը/անկանխատեսելիությունը հիմնավորող գնահատականների գումար տրամադրելու անհրաժեշտությունը: Հարկ է նշել նաև, որ տեխնիկական հագեցվածության բարելավման գծով էկոնոմիկայի նախարարության կողմից 2024թ. բյուջետային գործընթացի շրջանակներում ներկայացված հայտն (35.9 մլն դրամ) ամբողջությամբ բավարարվել և նախատեսվել է ՀՀ 2024թ. պետական բյուջեով: 
Բացի այդ վերոնշյալ աշխատանքները որպես առաջնահերթություններ ներառված չեն ՀՀ 2024թ. պետական բյուջեի մասին օրենքի 7-րդ հոդվածի 24-րդ կետով սահմանված N 6 հավելվածում՝ «2024 թվականի ժամանակահատվածում առաջնահերթությունները՝ ըստ բյուջետային գլխավոր կարգադրիչների»:
 Հետևաբար առաջարկում ենք Էկոնոմիկայի նախարարության համակարգչային ու նկարահանման սարքավորումների, անվտանգության տեսախցիկների, ցանցային վարդակների, անլար կապուղու սարքերի և ցանցային պահարաններ ձեռքբերման հարցին անդրադառնալ ՀՀ 2025թ. բյուջետային գործընթացի շրջանակներում՝ հաշվի առնելով ծախսային առաջնահերթությունները և հարկաբյուջետային սահմանափակումները, ինչպես նաև այն, որ ՀՀ 2025-2027թթ. ՄԺԾԾ-ով Էկոնոմիկայի նախարարությանը տեխնիկական հագեցվածության բարելավման նպատակով 2025թ. համար նախատեսվել է 85.2 մլն դրամ:
Ելնելով վերոգրյալից, առաջարկում ենք Նախագծով նախատեսվող վերաբաշխվող գումարներից 91.4 մլն դրամը հատկացնել մասնակի վերանորոգման համար, իսկ մնացած գումարները ուղղել ՀՀ կառավարության պահուստային ֆոնդ:  Ընդ որում առաջարկում ենք գնահատել «31002 ՀՀ էկոնոմիկայի նախարարության շենքային պայմանների բարելավում» և «11002  ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառումների կարիքները մինչև տարեվերջ և խնայողությունների առկայության դեպքում դրանք ևս ուղղել ՀՀ կառավարության պահուստային ֆոնդ։
Միաժամանակ Նախագծի առանձին դրույթների մասով առաջարկում ենք, նկատի ունենալով, որ Նախագծով առաջարկվում է Պահուստային ֆոնդի միայն 9 ամսվա գումարն ավելացնել 72.6 մլն դրամով, որի արդյունքում  խախտվում է ծախսերի աճողականությունը՝ առաջարկում ենք N 2 հավելվածում 1139-11001 միջոցառման  «Պահուստային միջոցներ» հոդվածը փոխարինել  «Շենքերի և շինությունների շինարարություն» հոդվածով:
	




















































































Ընդունվել է: Նախագիծը խմբագրվել է:




